
ОРТАҒАСЫРЛЫҚ АҚТӨБЕ (БАЛАСАҒҰН)  ҚАЛАСЫ АУМАҒЫНДАҒЫ ЖҮРГІЗІЛГЕН АРХЕОЛОГИЯЛЫҚ ЗЕРТТЕУ ЖҰМЫСТАРЫНЫҢ МАҢЫЗЫ

Аңдатпа. Қазақ даласының басынан өткерген тарихында көптеген төбелер мен қала қоныс аумағында зертеулер жүргізілген. Оған дәлел ретінде Жамбыл облысының аумағына қарасты Шу бойындағы Ақтөбе (Баласағұн)  қаласын айтсақ болады. Мақалада. Қарахан дәуіріндегі, Қарахан мемлекетінің орталығы, тарихтағы маңызы аса зор болған, бас қаласы ерте ортағасырлық Ақтөбе (Баласағұн) қаласындағы жүргізілген зертеулер аясында айтылмақ. Бабалардан мұра болып қалған ұлан-ғайыр жерімізде, сән-салтанаты келіскен орны ерекше ежелгі қалалардың бар болғандығы қазіргі уақытта қазақ жұртшылығына белгілі болғандары жетерлік. Осындай тарихи кешендердің орын алған аумақтарын қазу, зерттеу арқылы бабалар жүріп өткен қоғамнан өзіндік бір ерекше мәлімет беретін, дүниелермен тарихи-археологиялық маңызы зор тың деректер мен мәліметтерге қол жеткізе аларымыз ақиқат. Тарихта қырғыз жеріндегі Ақбешім қаласын тарих қойнауындағы орталық қала болған Баласағұн қаласы деп жариялап та жіберген ғалымдар болды. Мұндай даулы мәселе нақты дерек пен дәйек және тың зерттеуді талап етеді. Ұлы Жібек жолының бойын бойлай өмір сүрген ортағасырлық қалаларда ұқсастықтар мен ерекшеліктер де кездеседі. Ондағы қала жұрттарының салыну құрылысындағы қамал мен шахристаннан тұратын орталық бөлік зерттеушілер назарын ерекше қызықтырады және археологиялық зерттеулерді тосуда. Мұндағы қалалардағы орталық бөліктегі құлаған үйінділердің ұзындығының үш шақырымнан ондаған шақырымға дейін, және одан әрі жалғасуы. Әр қаланың өзіндік ерекшелігін баяндайды. Ортағасырлық қалалар маңыздылғы жағынан топтарға да бөлініп отырған.

Кіріспе.Бабаларымыз талай ғасырдан бері жүріп өткен Ұлы жібек жолының қойнауы, қаншама сырға толы,тарихы бар десеңізші. Мәселен Қазақ даласының басынан өткерген тарихында көптеген төбелер менқала қоныс аумағында зертеулер жүргізілген. Оған дәлел ретінде Жамбыл облысының аумағына қарасты Шу бойындағы Ақтөбе (Баласағұн)  қаласын айтсақ болады. 

Тақырыпта Шу өзеніне Ақсу, Қарабалта өзендері құятын аумақтағы Ақтөбе (Баласағұн) қаласы маңындағы зерттеу жұмыстарының барысы мен қорытындысы қарастырылады. Қарахан дәуіріндегі, Қарахан мемлекетінің ор талығы, тарихтағымаңызы аса зор болған,бас қаласы ерте ортағасырлық Ақтөбе (Баласағұн) қаласындағы жүргізілген зертеулер аясында айтылмақ. Бабалардан мұра болып қалған ұлан-ғайыр жерімізде, сән-салтанаты келіскен орны ерекше ежелгі қалалардың бар болғандығы қазіргі уақытта қазақ жұртшылығына белгілі болғандары жетерлік. Олардың тарихын терең зерттеп, түп тамырын бойлау уақыттың ағымымен, ғасырдың жалғасуы мен бірге жүзеге асырылып отыратын дәстүр екені де айдан анық. Осындай тарихи кешендердің орын алған аумақтарын қазу, зерттеу арқылы бабалар жүріп өткен қоғамнан өзіндік бір ерекше мәлімет беретін, дүниелермен тарихи-археологиялық маңызы зор тың деректер мен мәліметтерге қол жеткізе аларымыз ақиқат. 

Ғасырлар қойнауына еніп өткен Ұлы Жібек жолының бойын бойлаған Шу мен Талас аумағында тарихи деректерде көрсетілгендей 36 дан аса қала мекені табылып олардың басым көп бөлігінің мәдени қабаттары VІ-ІХ ғасыр аралынғында  негізі қаланып, қалалардың басым көп бөлігінің моңғол шапқыншылығына дейін  өмір сүргендігі белгілі. Ұлы Жібек жолының бойын бойлай өмір сүрген ортағасырлық қалаларда ұқсастықтар мен ерекшеліктер де кездеседі. Ондағы қала жұрттарының салыну құрылысындағы қамал мен шахристаннан тұратын орталық бөлік ерекше қызықтырады. Мұндағы қалалардағы орталық бөліктегі құлаған үйінділердің ұзындығының үш шақырымнан ондаған шақырымға дейін,және одан әрі жалғасуы. Әр қаланың өзіндік ерекшелігін баяндайды. Мысалы ұзынынан созылған дуалы бар қалалардың орналасуында өзіндік заңдылық сақталып отырған. Шу мен Талас аңғарындағы қалаларды зерттеу барысында Талас өзеніне ұсақ тау өзендерінің су сағалары құятын аймақтарға жақын орналасқандығы айтылады. Ал Шу аумағындағы қалалардың орналасу заңдылығы тау етегіндегі аймақта тау өзен суларының ағып шығатын жерлерден бір-бірінен өте алыс емес, яғни ары кеткенде 15-35 шақырым қашықтықта орнығып, салынып отырған деп көрсетіледі[1;353].

Зерттеу шарттары мен әдістері. Сонымен қатар ерте ортағасырлық Ақтөбе (Баласағұн) қаласындағы зертеу жұмыстарына қатысты деректерден мәлімет берушілер қатарындағы Ресейдің шығыстанушы, археолог ғалымдары Василий Владимирович Бартольд, Александр Натанович Бернштамды және тағы да басқа тұлғаларды айтсақ болады. Александр Натанович Бернштам Орталық Азияның қола дәуірінен ортағасырға дейінгі аралығын зерттеген. Ол 1942 жылы 24 тамызда Өзбекстанның Ташкент қаласында докторлық диссертациясын қорғап шығады. Осы диссертациясын жазу барысында 1938-1945 жылдар аралығында Шу, Талас өзендері бойындағы қалалардың орналасқан жері мен атауына қатысты деректерді жазбаларында көрсетеді[2;20]. 

Мұрат Уахитұлы Шәлекеновтың «Ғылыми еңбектер» деген еңбегінде Александр Натанович Бернштамның Жетісу археологиялық экспедициясын ұйымдастырып, ерте орта ғасырдағы Ақбешім қаласының шамалы ғана рабадында қазба жұмыстарын жүргізіп, қазба барысында қолға түскен деректерге негіздеп Василий Владимирович Бартольдтың ерте ортағасырлық Баласағұн қаласы туралы айтқан мәліметтерін өз тұжырымы бойынша пайымдайды. Соны мен қоса Ақбешім қаласынтарих қойнауындағы орталық қала болған Баласағұн қаласы деп жариялап та жібереді. Дегенмен бұл асығыс айтылған тұжырым еді деп көрсетеді ғалым ағамыз. Оған «Ғылыми еңбектер» деген еңбекте дәлелдер мен деректер көрсетілген. Мұндағы ертеректе асығыс тұжырыммен Баласағұн деп аталып кеткен Ақбешім қаласықайда орналасқан деген сұраққа тоқталар болсақ көршілес Қырғызстанның Тоқмақ қаласынан 8 шақырым қашықтық оңтүстігіне қарай орналасқанорта ғасырдағы қала орны. 1950 жылы Мәскеу мемлекеттік университетінің басшылы-ғымен құрылған археологиялық экспедицияның жетекшісі шығыстанушы, тарих ғылымдарының докторы, профессор Леонид Романович Кызласов Ақбешім қаласы орнында алғашқы зерттеу жұмыстарын 1953-1954 жылдары жүргізіп, өз жазбаларында бұл қала тек V-Х ғасырға дейін өмір сүрген қала, Ақбешім қаласы  Баласағұн қаласы болуы мүмкін емес екендігін атап көрсетеді [3;136-137]. 

1938 жылы «Жамбыл археологиялық пунктінің» қызметіне тағайындалған Героним Иосиф Пацевич 1941 жылы «Қазақстанның археологиялық картасы» деректеріне сүйене отырып Ақтөбе (Баласағұн) қаласын өзі барып барлап қайтады. Археолог Героним Иосиф Пацевич бұл қалада зерттеу жұмыстарын жүргізбеген дегенменде өте тыңғылықты мәліметтерді өз жазбаларында қалдырады. Героним Иосиф Пацевич Ақтөбе (Баласағұн) қаласын VІІ-ХІІ ғасырлар аралығында өмір сүрген және бұл қала үш бөліктен тұрады деген. Алайда қаланың нақты өмір сүрген уақыты мен қаланың алып жатқан көлемін,ондағы өмір сүрген халық саны туралы нақтылап айта алмаған себебі ол кезеңде ерте ортағасырлыққалаға қатысты зертеулер аз болса керек деп көрсетіледі.

Ерте ортағасырлық Ақтөбе (Баласағұн) қаласын Ресейдің кеңес тарихшысы, археолог Петр Никитович Кожемяко 1946-1954 жылдары КСРО Ғылым Академиясының Қырғыз филиалының тарих, тіл және әдебиет институтында жұмыс жасап, осы қызметті атқара жүріп 1954жылы Ақтөбе (Баласағұн) қаласын зерттеп Степнин қалашығы деген атауды берген. Ал Степнин деп аталу себебі Ақтөбе (Баласағұн) қаласының батыс оңтүстігіндегі Қырғыз еліне қарасты орыс ауылының атауы. Петр Никитович Кожемяконың тұжырымы  бойынша бұл қала ІХ-ХІІ ғасырлар аралығын қамтиды деген пікірін қалдырған, дегенмен дәлелді деректер келтіре алмаған. П.Н. Кожемякодан кейін бұл жердегі зерттеу жұмыстары 20 жылға жуық уақыт тоқтап қалған[3;147]. 

Қазақ халқының бір туар тұлғаларының бірі, Ұлы Отан соғысының ардагері, археолог, этнограф, тарих ғылымдарының докторы, профессор Мұрат Уахитұлы Шәлекеновтың ерте ортағасырлық Ақтөбе (Баласағұн) қаласын зерттеудегі еңбегі зор болды және осы қаланың орнын анықтауда ғылыми айналымдағы мәселенің түйініне нүкте қойды деп айтсақ та қателеспейміз. Мәселен осы күнге дейін ортағасырлық Ақтөбе (Баласағұн) қаласынан қазылған нысандар мен табылған артефактілермен қатар ортағасырлық түркі әлемінің жазба мәліметтерін зерттеу нәтижесінде жинақталған бай қоры бар мәліметтерді қорыта келе Ақтөбе (Баласағұн) қаласының орыны ерте ортағасырда маңызы жағынан ерекше орын алған Баласағұн қаласы деп байланыстырады. Осы тұжырымына дәлелдер мен деректерде жетерлік болды. Ақтөбе (Баласағұн) қаласынан табылған қалдық қирандылары қала орнынан алынған қазба жұмыстарының деректерін зерттей жүріп, бұл жәдігерлер Баласағұн қаласының жәдігерлері екеніне бірнеше ғылыми еңбектерді де арнап жазып қалдырды. Әл-Фараби атындағы Қазақ ұлттық университетінің археолог ғалымдары 1974 жылдан бері осы қала аумағында археологиялық экспедициялар ұйымдас-тырып зерттеу жұмыстарын күні кешеге дейін арнаған. Тақырыбымызға арқау болып отырған қала орнында 1980 жылдары 5 мамырда аэрофото арқылы қала орнының толық көлемі анықталып картасы жасалған. Осы қала маңында 30 жылға жуық зерттеу жұмыстары барысында көптеген ғылыми жаңалықтар да ашылған болатын. Ал 40 жылдық зертеу жұмыстарының нәтижесінде Мұрат Уахитұлы Шәлекенов 2014 жылы 25 маусымда Катар мемлекетінің Доха қаласында өткен ЮНЕСКО-ның 38 сессиясының жұмысы барысында Ақтөбе (Баласағұн) қаласын ЮНЕСКО-ның әлемдік мәдени мұралар тізімі қатарына енуінеде тікелей себепкер болғандығы да тарихи шындық. Ғалым ағамыз осы қала аумағындағы қазу және қалпына келтіру жұмыстарына да тікелей бастан-аяқ қоян-қолтық араласып  еңбек еткені тағы бар. Ақтөбе (Баласағұн) қаласының орнын карта беттеріне түсіру барысында қаланың сыртқы қорғанының алып жатқан аумағы, елу киллометрден асатындығы және көлемі жағынан 72 шаршы аумақтағы қашықтық жерді алып жатқандығы мен қаланың өмір сүрген уақыты және басынан өткерген тарихы туралы еңбектер жазды.

Зерттеу нәтижелері. Археология ғылымының дамуында қазақ елінің жерін зерттеген шығыстанушы ғалымдарда баршылық. Алайда қазақ жеріндегі моңғол шапқыншылығы кезеңінен аман өтіп, түркі феодалдарының ішінара соғыстары барысында орны белгісіз болып, ғасырлар бойы шығыстанушы ғалымдардың зерттеулерінде кездесіп, алайда нақты орны көрсетіле қоймаған ерте ортағасырлық Ақтөбе (Баласағұн) қаласының тарихы қайта жаңғырды. Шығыстанушы, археолог Василий Владимирович Бартольдөз еңбектерінде бұл қаланы Шу бойынан іздеу керектігін өз жазбаларында қалдырады. Көршілес қырғыз жеріндегі орналасқан Ақбешім мен Бұрана қаласының орнын Баласағұн қаласы деп айтуға тура келмейтіндігін өз тұжырымына арқау етеді.

Мұндағы тақырыбымыздағы зерттеу жұмысына негіз болып отырған түркі дәуірінің басталуынан бастап VІ-ХІІІ ғасырлар аралығындағы өмір сүрген тарих сахнасында ойып тұрып орын алған Түргеш қағанаты, Қарахан, Қидан мемлекеттері тұсында ерте ортағасырлық мемлекеттердің орталығы яғни саяси астанасы болған және археология ғылымында үлкен топтағы қалалар қатарына кіретін Ақтөбеқаласының орны ерте ортағасырлық Баласағұн қаласының орны екендігінің дәлелденуі.Баласағұн қаласы моңғол шапқыншылығынан кейін де өмір сүрген қала, оны растайтын жазба деректерде кездеседі. 

Зерттеу нәтижелерін талқылау. Бұл тақырыптағы ғылыми зерттеу бағыттарын қарастырар болсақ, жалпы тарих, археология, ономастика, топография және тағы да басқа ғылым салаларының көп жылдық зерттеу әдіс-тәсілдері жұмыстары барысында қалаларды топқа сипаттап жазуда, үш топқа бөліп қарстырады. Мысалы ерте ортағасырлық мемлекеттердің орталығы яғни саяси астанасы болған үлкен топтағы қалалар болса, одан кейін орташа топтағы сауда-экономикалық маңызы бар қалаларды жатқызуымызға болады. Ал кіші шағын топтағы қалалар қатарына шамалы ауданды қамтыған елді мекендерді жатқызуға болады мәселен бекіністер мен керуен сарайларды айтсақ болады. Ұлы Жібек жолының бойынан тек ерте ортағасырлық қала орындарын ғана кездестірмейміз соны мен қатар бекіністер мен керуен сарай ретінде халыққа қызмет жасаған орындарда жетерлік, деген мен де бұл орындар аз зерттелген. Болашақта зерттеу жұмыстары өз нәтижелерін береді деген ойдамыз [4;182-184].

Археология ғылымындағы археоло-гиялық зерттеу нысан мәліметтері, жазба немесе  этнографиялық деректер мен ұқсастығы мен ерекшелігін де анықтай алады. Археологиялық ескерткіштер мен олардан табылған материалдық қалдықтар ертезаман адамдарының тіршілік іздері сақталып қалған археологиялық дерек көздері болып саналады және соны анықтауда маңызды роль атқарады. Оған дәлел ретінде ұзақ жылдар бойы ғылыми айналымда болған ерте ортағасырлық Ақтөбе (Баласағұн ) қаласын және тағыда басқа қала орындарын айтсақ болады. Себебі, археологиялық деректер мен мәліметтер - өткен заман мәдениеті мен өркениетінің негізгі қалдықтарының бірі болып табылады. Сонымен қатар археологиялық нысанға айналған қала орындары мен деректік бұйымдардың  мезгілдік уақыты мен пайдалану дәстүріндегі айырмашылық археологиялық деректердің өзгешелігін ерекшелейді. Архелогиялық деректер мен материалдардың мазмұнын түсіну үшін, археолог ғалымдардың шынайы тарихи мәліметтерді алуыбарсында зерттеушіден өзгеше зерттеу ұстанымын талап ететіндігі тағыда бар [5;7-10]. Зерттеуші ғалымдар ерте орта ғасырдағы араб-парсы деректеріне және археологиялық материалдарға сүйене отырып, ерте ортағасырлық Ақбешім қаласы,ерте ортағасырлық Суяб қаласының орны болуы мүмкін деген жорамал пікірді  жоққа шығарды. Ерте ортағасырлық Ақтөбе қаласының орнын маңызы жағынан тарихта орны ерекше Баласағұн қаласы екенін дәлелдеп те берді. Ал Баласағұн қаласы жазба деректерде бірнеше атау мен кездеседі.

Ақтөбе (Баласағұн) қаласын зертеуге үлес қосқан тұлғалар қатарында Әл-Фараби атындағы Қазақ ұлттық университетінің археологиялық экспедициясы мен жетекшісі Мұрат Уахитұлы Шәлекенов, Мадияр Елеуов, Нұртаза Алдабергенов пен тарих факультетінің қызметкерлері мен студенттері ғылыми жаңалықтың нүктесін қойды. 1976 жылы Мадияр Елеуов пен Нұртаза Алдабергенов қаланың цитадел бөлігін зерттеуде ерекше еңбек жасады. 1976-1990 жылдар аралығында қаланың цитаделінде үш стратеграфиялық кесік және 8 қазба жұмыстары жүргізілген. Бұл жұмыстарды жүргізудегі мақсат қаланың өмір сүру хронологиясын анықтау болған. Анықталғандай қала VІ-ХІІІ ғасырлар аралығында өмір сүрген деген тоқтамға келген. Сонымен қатар бұл жұмыстар мен қоса тағыда басқа нысандар құрылыстары аршылған. Мұндағы қазба жұмыстарының барысы мен нәтижелері туралы ғалымдардың мақалалары мен еңбектері жарыққа шыққан [3;153].

Қорытынды. Қорыта келе Тұңғыш Елбасының 2004 – 2011 жылдарға арналған үш кезеңнен тұратын «тарихи–мәдени ескерткіштерді сақтау және қайта қалпына келтіру» мемлекеттік бағдарламасы аясында көптеген тарихи-мәдени орындарында зерттеу жұмыстары жалғасын тапты.

Археология ғылымында көрсетілген деректер мен мәліметтер дәуірлер мен ғасырларды сипаттайтын мәдени қабаттар арқылы өзіндік тарихи мерзімдер жасалып отырған. Орталық Азия жерін мекендеген түркілерден қалған мұрасы бай еңбектер, тарихымыздың  ақтаңдақ беттерінің ашылуына өз себтігін тигізуде. Тақырыбымызға арқау болып отырған ерте ортағасырлық Баласағұн қаласы осының бір дәлелі. 

Кеңес үкіметі тұсында 1970 жылдары Жүсіп Баласағұнның «Құтты білігік» еңбегінің 900 жыл толуына орай үлкен Бүкілодақтық конференция болғандығы және сол конференцияға қатысқан қазақ халқының жазушысы, қоғам қайраткері болған ағамыз Шерхан Мұртаза өз жазбаларында былай деп көрсетеді: «Құтты білім» Қарахан мемлекетінің дәуіріндегі түрік тіліндегі жазылған кітап ал түркі атасының арғы жағы сонау Орхон жазбаларына барып жалғасын табады. Ал Орхон бойындағы табылған жазбалар қатарына «Күлтегін» және тағыда басқа жазбалар жалғасын табатыны мәлім. Одан жасар тұжырым «Құтты білім» қазіргі қазақтарға да, қырғыздарға да, ұйғырлар мен көрші өзбек халықтарына да ортақ яғни түркі тілдес халықтардың бәріне ортақ мұра деп айтылады [3;15].

Дегенмен деректер көрсеткендей Жүсіп Баласағұн осы тақырыпқа арқау болып отырған ерте ортағасырлық Баласағұн қаласында дүниеге келген және білім-ғылымның дамуына өзіндік үлесін қосқан. Орта ғасырда мәдениеті мен өркениеті, білімі мен ғылымы дамыған Қарахан мемлекетінің орталығы болған Баласағұн қаласының орнының анықталуы ХХІ ғасырдағы ғылыми дәлелденген ірі жаңалықтардың бірі болды.

Ғалым ағамыз Мұрат Уахитұлы Шәлекеновтің «Ғылыми еңбектер» деген төрт томдық еңбегінде осы ерте ортағасырлық Баласағұн қаласы туралы айтылады. Еңбектің бірінші томында «V–ХІІІ ғасырлардағы Баласағұн қаласы» тарихына қатысты мәліметтер мол. Кiтапта кешенді деректердің, соның ішінде жаңадан қол жеткен құнды археологиялық жәдігерлердің негізінде ертедегі ортағасырлық тарихи қала – Баласағұнның орналасқан жері нақтыланып дәлелденген, бұл қаланың саяси, әлеуметтік-экономикалық және рухани мәдениеттің ірі орталығы болғаны тарихи деректермен баяндалған. Ерте ортағасырлық қалалар қатарындағыБаласағұн қаласы дәстүрлі және тұрмыстық мәдениет құндылықтарын сақтау жолында ұрпақ пен ұрпақты байланыстыратын бірден-бір құнды орын. Үкімет тарапынан қабылданған 2017 жылы «Рухани жаңғыру» бағдарламасының аясында «Қазақстанның киелі жерлерінің географиясы» жобасы бағыты бойынша Баласағұн қаласы Қазақстанның өңірлік қасиетті нысандардың тізіміне енген. Алдағы уақытта ғылыми айналымда жүрген мәдени тарихи орындар мен ғылыми жаңалықтар қоры мол болады деген сенімдемін.

ЗНАЧИМОСТЬ АРХЕОЛОГИЧЕСКИХ ИССЛЕДОВАНИЙ НА ТЕРРИТОРИИ СРЕДНЕВЕКОВОГО ГОРОДА АКТОБЕ (БАЛАСАГУН)
Аннотация. В истории казахской степи изучено множество холмов и городских поселений. В качестве доказательства можно рассказать о раннесредневековом городеАктобе (Баласагун) который расположена на реке Шу, принадлежащий в территории Жамбылской области. В статье рассматривается в рамках исследований, проведенных в раннесредневековом городе Актобе (Баласагун), который являлся центром Караханского государства, столице караханской эпохи, имевшей большое значение в истории. Тот факт, что на на шей огромной земле есть древние города, унаследованные от наших предков, обладающие уникальной роскошью, уже сегодня достаточно известен казахской обществе. Действительно, раскопывая и исследуя территории, на которых расположены такие исторические комплексы, мы можем получить новые данные и сведения, имеющие большое историческое и археологическое значение, дающие уникальные сведения об обществе, в котором жили наши предки. В истории были учёные которые спеша заявившие город Акбешим расположенного в Киргизии городом Баласагун. Столь спорный вопрос требует точных данных и последовательных исследований. Есть сходства и различия в средневековых городах, живших вдоль Великого Шелкового пути. Центральная часть, состоящая из замков и шахристана, в постройке тамошних горожан представляет особый интерес для исследователей археологических исследования. Длина обрушившихся свай в центральной части городов здесь составляет от трех километров до десятков километров и более. В нем описаны уникальные особенности каждого города. Средневековые города также делились на группы по значимости.

Ключевые слова: Археология, Актобе, Баласагун, средневековый город, исследования, источники.

THE SIGNIFICANCE OF ARCHAEOLOGICAL RESEARCH IN THE TERRITORY OF THE MEDIEVAL CITY OF AKTOBE (BALASAGUN)
Abstract. In the history of the Kazakh steppe, many hills and urban settlements have been studied. As evidence, we can talk about the early medieval city of Aktobe (Balasagun), which is located on the Shu River, belonging to the territory of the Zhambyl region.

The article examines it within the framework of research conducted in the early medieval city of Aktobe (Balasagun), which was the center of the Karakhan state, the capital of the Karakhan era, which was of great importance in history. The fact that on our vast land there are ancient cities, inherited from our ancestors, possessing unique luxury, is already quite known to Kazakh society today.
Really, by excavating and exploring the territories in which such historical complexes are located, we can obtain new data and information of great historical and archaeological significance, providing unique information about the society in which our ancestors lived. In history, there were scientists who hastily declared the city of Akbeshim located in Kyrgyzstan as the city of Balasagun.

Such a controversial issue requires accurate data and consistent research. There are similarities and differences in the medieval cities along the Silk Road. The central part, consisting of castles and shakhristan, built by local townspeople, is of particular interest to archaeological researchers. The length of collapsed piles in the central part of cities here ranges from three kilometers to tens of kilometers or more. It describes the unique features of each city. Medieval cities were also divided into groups according to importance.

Key words: Archeology, Aktobe, Balasagun, medieval city, research, sources.

